
Belə bir dəyərləndirmə təsadüfi deyil. 
Çünki son 18 ildə dövlətimizin başçı-
sının uzaqgörən inkişaf strategiyası 
nəticəsində ölkəmiz dayanıqlı və davam-
lı iqtisadi inkişafa nail olub, beynəlxalq 
aləmdə nüfuzu artıb, reytinqi getdikcə 
yüksəlib və dünyanın inkişaf etmiş 
dövlətləri sırasına qoşulub. Prezident 
İlham Əliyev 2003-cü ildə qarşıya qoydu-
ğu və bəyan etdiyi strateji hədəflərin 
gerçəkləşdirilməsi üçün istər beynəlxalq 
miqyasda, istərsə də ölkə daxilində 
məqsədyönlü, ardıcıl, düşünülmüş 
siyasət həyata keçirib və “güclü dövlət” 

konsepsiyasını uğurla reallaşdırmağa 
nail olub. Azərbaycan regionun siyasi, 
iqtisadi və mədəni mərkəzinə çevrilib, 
yeni-yeni hədəflərin gerçəkləşməsi 
istiqamətində inamlı addımlar atıb. 

Azərbaycan Prezidenti İlham Əliyevin 
ictimai-siyasi fəaliyyətinin xalqımız 
tərəfindən yüksək dəyərləndirilməsində 
dövlət başçısının sosial siyasətinin 
mərkəzində vətəndaş rifahının təminatı 
prinsipinin dayanması da önəmli rol oy-
nayır. Qeyd edək ki, bu amil ölkəmizdə 
dayanıqlı iqtisadi inkişafın nəticələrinin, 
əldə olunan iqtisadi dividendlərin, 

ilk növbədə, əhalinin güzəranının 
yüksəldilməsinə yönəldilməsində, so-
sial müdafiə sisteminin gücləndirilməsi 
istiqamətində ardıcıl olaraq mühüm 
addımların atılmasında real ifadəsini 
tapır. Məhz bunun nəticəsidir ki, 
Azərbaycan hazırda güclü iqtisadiyyata, 
güclü orduya, dünya birliyində güclü 
mövqeyə sahib olmaqla yanaşı, güclü 
sosial siyasətə malik bir ölkə kimi tanınır. 
Dövlətimizin başçısının xüsusilə son 
illərdə ardıcıl, geniş miqyas alan sosial 
islahatların növbəti mərhələsinə başlan-
masını şərtləndirən yeni sərəncamları da 
bu fikrin bariz ifadəsidir.

Azərbaycan Ordusunun parlaq 
qələbəsi nəticəsində ərazilərimizin işğal-
dan azad olunmasından sonra həyata 
keçirilən siyasətin əsas istiqamətlərindən 
biri də şəhidlərimizin ailə üzvlərinə, öz 
sağlamlığını itirən müharibə əlillərinə, 
eyni zamanda, müharibə iştirakçılarına 
dövlət dəstəyinin genişləndirilməsidir. Bu 

yöndə ölkə rəhbərinin tapşırıqlarına uy-
ğun olaraq bir neçə sahə üzrə tədbirlər 
hazırda da davam etdirilir. 

Dövlətimizin başçısının və Birinci 
vitse-prezident Mehriban xanım 
Əliyevanın müvafiq göstərişləri əsasında 
şəhid ailələri və müharibə əlilləri üçün 
yaşayış komplekslərinin, şəhərciklərin 
inşa edilməsi, reabilitasiya mərkəzlərinin 
istifadəyə verilməsi də bunun bariz 
ifadəsidir.

Bütün bunlar –humanizm 
prinsiplərinə sadiqlik, sosial qayğıya 
ehtiyacı olan insanlara xüsusi diqqət 
Azərbaycan Prezidenti İlham Əliyevin 
idarəçilik konsepsiyasında prioritet 
istiqamətlərdən biri olduğunu göstərir. 
Bu baxımdan şəhid ailələri və müharibə 
əlillərinə həssas münasibət ölkəmizdə 
yüksək səviyyədədir. Dövlətimizin baş-
çısı, Ali Baş Komandan İlham Əliyevin 
və Birinci vitse-prezident Mehriban 
xanım Əliyevanın müvafiq göstərişlərinə 
əsasən dövlət qurumları tərəfindən bu 
kateqoriyadan olan şəxslərin problemləri 
ilə daim yaxından maraqlanılır, onla-
rın çətinliklərinin aradan qaldırılması 
üçün mütəmadi olaraq tədbirlər həyata 
keçirilir.

İkinci Qarabağ müharibəsində şəhid 
olmuş qəhrəmanlarımızın ailə üzvlərinə 
və müharibə əlillərinə aidiyyəti təşkilatlar 
tərəfindən qayğı dövlət qurumlarının 
mühüm vəzifəsinə çevrilib. Bu isə 

cəmiyyətdə birliyin və qarşılıqlı etima-
dın yeni təzahür forması kimi bütün 
təbəqələrdən olan insanlar tərəfindən 
xoş ovqatla qarşılanaraq, onların 
dövlətimizə və Prezidentimizə inam 
hisslərini gücləndirib.

Məşğulluq sahəsinə dəstək 
tədbirlərinin reallaşdırılması da diqqət 
mərkəzində saxlanılır. Bu çərçivədə hər 
bir şəhid ailəsi üzvü və müharibə əlili 
məşğulluq tədbirləri ilə əhatələnir. On-
ların böyük əksəriyyəti özünüməşğulluq 
proqramlarına cəlb edilərək, kiçik ailə 
təsərrüfatının qurulması imkanından 
yararlanır. İşədüzəltmə proqramı da 
uğurla yerinə yetirilir. Şəhid ailələrinə 
və müharibə əlillərinə mənzil və 
avtomobillərin verilməsi də diqqətdə 
saxlanılır. 

Ümumiyyətlə, son üç il ərzində 
ölkə Prezidentinin müvafiq fərman 
və sərəncamları ilə bu kateqoriyadan 
olan insanlara 6300 mənzil ayrılıb. 

Yeri gəlmişkən, müstəqillik dövründə 
bu rəqəm 12 min 500 mənzil təşkil 
edib. Bunun 6300-ü məhz son üç ilin 
genişləndirilmiş proqramının payına 
düşüb. Cari ilin sonunadək əlavə 1300 
mənzilin də ayrılacağı nəzərdə tutulub.

Prezident İlham Əliyevin ictimai-
siyasi fəaliyyətinin xalqımız tərəfindən 
yüksək dəyərləndirilməsində tarixi bir 
hadisənin də rolu danılmazdır. Belə ki, 
Vətən müharibəsində Azərbaycanın 
qazandığı böyük zəfərlə ərazi bütövlüyü-
müzün bərpa olunması, işğaldan azad 
edilmiş torpaqlarımızın ölkə iqtisadiyya-
tına reinteqrasiyası, regionda mövcud 
yeni reallıqlar və əməkdaşlıq imkan-
ları, beynəlxalq və regional nəqliyyat-
logistika dəhlizlərinin artan potensialı bu 
gün respublikamızın sürətli inkişafı üçün 
əlavə stimul yaradır. İqtisadi resurs-
ları, təbii ehtiyatları, enerji mənbələri, 
yeraltı metal filizi yataqları, termal suları, 
tikinti materialları üçün xammal bazası, 
nəqliyyat-tranzit, turizm imkanları və s. 
düşməndən təmizlənən ərazilərimizə 
investor marağını artırır. 

Qarabağ və Şərqi Zəngəzurun 
bərpası ilə bağlı yeni iqtisadi model 
müasir standartlara uyğun qurulub. 
Azərbaycan bu sahədə də öz standart-
larını yaradıb. Mina probleminə baxma-
yaraq, bərpa və yenidənqurma işlərinin 
bütün istiqamətlər üzrə sürətlə və planlı 
şəkildə aparılması diqqətdə saxlanı-

lıb. Su anbarlarının gələcək istismarı, 
hidroehtiyatların ölkənin su təsərrüfatı 
sisteminə inteqrasiya olunması ilə 
əlaqədar layihələrin Böyük Qayıdışın 
tərkib hissəsinə çevrilməsinə mühüm 
önəm verilib. 

Azərbaycanın istər işğal dövründə, 
istərsə də indiki postmüharibə 
mərhələsində daim sülhün, əmin-
amanlığın tərəfdarı kimi çıxış etməsi də 
dövlətimizin başçısının ölkə daxilində, 
dünyada nüfuzun güclənməsində önəmli 
rol oynayıb. Yeri gəlmişkən, Prezident 
İlham Əliyev daim çıxışlarında Vətən 
müharibəsinin parlaq qələbəmizlə 
başa çatması ilə Cənubi Qafqazda 
yeni geosiyasi proseslərin başladığını, 
regionun tarixində yeni eranın əsasının 
qoyulduğunu xatırlatmaqla, Azərbaycan 
və Ermənistan arasında sülh sazişinin 
imzalanmasının zəruriliyini dəfələrlə 
vurğulayıb, bölgədə təhlükəsizlik mühiti-
nin, davamlı sabitliyə və əmin-amanlığa 

əlverişli şərait yaranmasının məhz bu 
amillə bilavasitə bağlı olduğunu qeyd 
edib. 

Ölkə rəhbərinin bu məsələyə xü-
susi önəm verməsi həm də onunla 
əlaqədardır ki, region dövlətlərinin 
yeni əməkdaşlıq formatının qurulması 
və Zəngəzur dəhlizinin yaradılması 
kimi layihələrin reallaşması üçün, ilk 
növbədə, Azərbaycanla Ermənistan 
arasında sərhədlərin delimitasiyası 
və demarkasiyasının aparılması vacib 
şərtlərdən biridir. Digər tərəfdən isə bu 
prosesin gerçəkləşdirilməsi sülh sazişi-
nin imzalanmasında önəmli rol oynayır.

Zəngəzur dəhlizinin istifadəyə 
verilməsi regionda əməkdaşlıq üçün 
yeni imkanlar yaratması baxımdan 
vacib olmaqla yanaşı, bölgədə davamlı 
sülhün qorunub saxlanılması cəhətdən 
də mühüm önəm daşıyır. Regionun 
kifayət qədər iqtisadi potensialı var. Bu 
da regional dəhlizlərin əhəmiyyətini daha 
da artırır. Daha geniş anlamda region 
ölkələrindən Türkiyə və Rusiya “Böyük 
iyirmiliyə” üzv olan ölkələrdir. Söhbət üç 
trilyon dollarlıq ümumi daxili məhsulu 
olan region ölkələrinin Zəngəzur 
dəhlizindən istifadəsindən gedir.

Digər tərəfdən, Zəngəzur dəhlizinin 
istifadəyə verilməsi, eyni zamanda, 
Azərbaycanı regionun nəqliyyat qov-
şağına çevirəcək. Bu yol, xüsusən də 
Şərq-Qərb nəqliyyat dəhlizinə naxçıvanlı 

iş adamlarının çıxışının təmin olunması 
baxımından əhəmiyyətli olacaq.

Bütün bu təşəbbüslər Azərbaycanın 
hazırda dünyada güclü və nüfuzlu 
dövlət, ictimai-siyasi sabitliyin, davamlı 
inkişafın təmin edildiyi respublika kimi 
tanındığını deməyə əsas verir. Ölkəmizin 
inkişafının əsasında isə dövlətimizin 
başçısı İlham Əliyev tərəfindən uğur-
la, uzaqgörənliklə reallaşdırılan daxili 
və xarici siyasət kursu dayanır. Bunun 
nəticəsidir ki, xalqımız dövlətimizin baş-
çısının həyata keçirdiyi siyasəti birmənalı 
şəkildə dəstəkləyir, bu siyasətə alternativ 
görmür, əldə olunan uğurları yüksək 
qiymətləndirir. 

Beləliklə, Azərbaycan bu gün 
dünyada ciddi narahatlıq döğuran 
hadisələr, kəskin, ziddiyyətli dəyşikliklər 
fonunda qlobal öhdəliklərə, sülhə, 
əmin-amanlığa, humanizm dəyərlərinə 
sadiqliyini nümayiş etdirir, sülh və 
təhlükəsizliyin gerçəkləşdirilməsi 

istiqamətində çevik, konstruktiv siyasət 
yürüdür. Bütün bu səylər isə ölkəmizdə, 
dünyada yüksək dəyərləndirilir, 
beynəlxalq ictimaiyyət tərəfindən 
dəstəklənir.

Azərbaycanın uğurlarının diqqət 
mərkəzində olması ayrı-ayrı dövlət və 
hökumət başçıları tərəfindən Prezident 
İlham Əliyevə ünvanlanan məktublardan, 
dövlətimizin başçısı ilə aparılan telefon 
danışıqlarından, respublikamıza səfər 
edən rəsmi şəxslərin söhbətlərindən 
də aydın görünür. Bütün bunlar, eyni 
zamanda, Azərbaycanın regionda 
yaratdığı reallıqların qlobal miqyasda 
qəbul olunduğundan, ölkəmizin suveren 
hüquqlarına hörmət bəslənildiyindən, 
həmçinin Azərbaycan–Ermənistan 
münasibətlərinin normallaşması, davamlı 
sülhün əldə olunması prosesinə mövcud 
gerçəkliklər çərçivəsindən yanaşıldığın-
dan xəbər verir.

Sorğunun nəticələri bir daha 
göstərir ki, Prezident İlham Əliyevin 
son 18 ildəki, eləcə də postmünaqişə 
dövründəki fəaliyyəti xalqımız tərəfindən 
yüksək qiymətləndirilir. Müsbət haldır 
ki, ölkə əhalisi dövlətimizin başçısının 
fəaliyyətini dərindən təhlil edir və lazı-
mınca dəyərləndirir.

Vaqif BAYRAMOV,  
“Xalq qəzeti”

Prezidentin ictimai-siyasi fəaliyyətini 
xalqımız yüksək dəyərləndirir 

Sosial Tədqiqatlar Mərkəzi dövlətimizin başçısının bu ilin ilk dörd 
ayı (yanvar-aprel) üzrə fəaliyyəti ilə bağlı keçirdiyi rəy sorğusunun 
nəticələrini açıqlayıb. Sorğuda Azərbaycanda respondentlərin 88,1 fai-
zinin Prezident İlham Əliyevə tam etibar etdiyi, 10,2 faizinin isə əsasən 
etibar etdiyi vurğulanıb. 

Ulu öndərin Azərbaycan rəhbərliyinə 
qayıdışı zamanı AXC-Müsavat cüt-
lüyünün səriştəsizliyi üzündən ölkə 
daxilində separatçılıq meyillərinin baş 
qaldırması ilə bərabər, erməni faşiz-
minin ərazilərimizin işğalını getdikcə 
genişləndirməsi də ciddi narahatlıq 
doğururdu. Heydər Əliyev bu təhlükənin 
də aradan qaldırılması üçün yorulmaz 
səy göstərdi, bütün siyasi və diplomatik 
tədbirlərdən yararlanaraq, 1994-cü ilin 
may ayında atəşkəs sazişinin imzalan-
masına nail oldu. Eyni zamanda, ordu 
quruculuğunu diqqət mərkəzində sax-
ladı, silahlı qüvvələrimizin güclənməsi, 
maddi-texniki təminatının yaxşılaşdı-
rılması, şəxsi heyətin mənəvi-psixoloji 
hazırlığının artırılması, döyüş ruhunun 
yüksəldilməsi istiqamətində önəmli 
layihələr gerçəkləşdirdi. 

Qısa müddət ərzində ordu quruculu-
ğunun qanunvericilik bazası yaradıldı, 
Milli Məclis tərəfindən “Silahlı Qüvvələr 
haqqında”, “Hərbi xidmət haqqında”, 
“Müdafiə haqqında”, “Hərbi qulluqçuların 
statusu haqqında” və s. qanunlar qəbul 
edildi.

Ümummilli lider ordumuzun 
beynəlxalq əlaqələrinin qurulması və 
genişlənməsinə də xüsusi əhəmiyyət 
verdi. Bu əlaqələrin əsası 1994-cü il may 
ayının 4-də Azərbaycan Respublikası 
NATO-nun “Sülh Naminə Tərəfdaşlıq” 
proqramına qoşulmaqla qoyuldu, 
1996-cı ilin aprel ayında isə ulu öndər 
NATO-nun Baş katibinə Azərbaycanın 
prezentasiya sənədlərini təqdim etdi. 

Bütün bunlarla yanaşı, Azərbaycan 
ilə NATO arasında hər il üçün 
hazırlanan fərdi əlaqələndirmə 
proqramı əsasında Silahlı Qüvvələrimiz 
NATO standartlarına uyğunlaşdırıldı, 
ordumuzun mərkəzləşdirilmiş maddi-
texniki bazası yaradıldı, hərbi təhsil 
sistemi yeni prinsiplər əsasında quruldu. 
Həyata keçirilən bütün bu tədbirlərin 
nəticəsi idi ki, ümummilli lider Heydər 
Əliyevin komandanlığı ilə 1994-cü il 
yanvar ayının 5 və 6- da Füzuli rayonun 
22 yaşayış məntəqəsi, o cümlədən 
21 kənd və Horadiz şəhəri erməni 
faşizminin əsarətindən azad olundu. 

Ulu öndər həmin dövrdə vaxtaşırı 
məcburi köçkünlərlə görüşür, onların 
sosial şəraitinin yaxşılaşmasına mühüm 
önəm verir, qarşılaşdıqları problemlərin 
həllinə səy göstərirdi. Eyni zamanda, 
doğma yurdlarından didərgin salınan 
soydaşlarımızın öz od-ocaqlarına qayı-
dacaqlarına əminliyini də bildirirdi: “Arzu 
edirəm ki, sizinlə birlikdə gedək Şuşa-
ya. Gedəcəyik, inanın ki, gedəcəyik. 
Şuşa Azərbaycanın gözüdür, hər bir 
azərbaycanlı üçün iftixar mənbəyidir. 
Şuşa bizim mədəniyyətimizin, tariximizin 
rəmzidir. Şuşa hamı üçün əzizdir. Amma 
təkcə Şuşa yox, Laçın dağları da əzizdir. 
Biz heç vaxt Laçınsız yaşaya bilmərik. 
Ağdam kimi gözəl bir şəhər, Füzuli, 
Cəbrayıl, Zəngilan, Qubadlı, Kəlbəcərin 
o bulaqları, Kəlbəcərin o İsti suyu - biz 
onlarsız yaşaya bilmərik”.

Prezident İlham Əliyev 2020-ci ildə 

başlanan Vətən müharibəsində sərkərdə 
qətiyyəti ilə ata vəsiyyətini yerinə yetirdi, 
işğaldan azad olunan torpaqlarımızda 
üçrəngli bayrağımızın əzəmətlə dalğa-
lanmasına nail oldu. 

Xatırladım ki, Heydər Əliyev 
Azərbaycan Respublikasının 
Prezidenti seçildikdən sonra 
müstəqilliyin möhkəmləndirilməsi, 
dövlət quruculuğunun təmin edilməsi 
istiqamətində bir sıra taleyüklü 
layihələrin gerçəkləşdirilməsinə də 
nail oldu. Dahi şəxsiyyətin rəhbərliyi 
ilə müstəqil Azərbaycanın ilk 
Konstitusiyasının 1995-ci il noyabrın 
12-də referendum yolu ilə qəbul 
edilməsi bunun bariz ifadəsi idi. Yeri 
gəlmişkən, həmin Əsas Qanunumuzla 
hakimiyyətlərin bölünməsi prinsipi 
təsbit olundu, hüquq normaları və 
qanunvericilik bazası beynəlxalq 

standartlara uyğunlaşdırıldı və müasir 
dövlət qurumlarının formalaşdırılması 
həyata keçirilən genişmiqyaslı quruculuq 
proqramının tərkib hissəsinə çevrildi. 

O dövrdə qanunvericilik, icra və 
məhkəmə hakimiyyətinin qarşılıqlı 
fəaliyyətinin təmin edilməsi məqsədilə 
müvafiq layihələr reallaşdırıldı, qanunun 
aliliyi prinsipinin möhkəmləndirilməsi 
sahəsində qanunvericilik, icra və 
məhkəmə hakimiyyətlərinin qarşı-
lıqlı fəaliyyəti təmin edildi. Bütün bu 
məsələlərin həlli isə 1996-cı ildə ya-
radılan Hüquqi İslahat Komissiyası 
tərəfindən şərtləndirildi. Adı çəkilən ko-
missiyanın fəaliyyətində hüquqi islahat-
ların prioritetləri əsasında hüquq sistemi 

beynəlxalq normalara uyğun yenidən 
quruldu. 

Beləliklə, ölkədə müstəqil məhkəmə 
hakimiyyətinin yaradılması ilə geniş-
miqyaslı məhkəmə-hüquq islahatları-
nın aparılması sürətləndi, 1997-ci ildə 
“Məhkəmələr və hakimlər haqqında” 
yeni Qanun qəbul edildi. Həmin qanunun 
tətbiq edilməsi və məhkəmə islahatla-
rının həyata keçirilməsinə dair tədbirlər 
haqqında proqram xarakterli Fərman 
imzalandı və respublikamızda məhkəmə 
quruluşunun və məhkəmə icraatının 
mahiyyətcə yeni modelinin bərqərar 
edilməsi prosesinə başlanıldı, keçmiş 
sovet məhkəmə sistemi ləğv edilərək, 
2000-ci ildən yeni, üçpilləli müstəqil 

məhkəmə sisteminin əsası qoyuldu. 
Gərgin fəaliyyət nəticəsində “Konstitu-

siya Məhkəməsi haqqında”, “Prokurorluq 
haqqında”, “Polis haqqında”, “Əməliyyat-
axtarış fəaliyyəti haqqında” və digər qa-
nunlarının, habelə məcəllələrin layihələri 
hazırlanaraq, qəbul edildi.

Dahi şəxsiyyətin insan hüquqları 
sahəsində atdığı ən mühüm addımların-
dan biri də ölüm cəzasının ləğvi ilə bağlı 
idi. Belə ki, 1993-cü ildən ölüm cəzasının 
icrasına veto qoyulması, 1998-ci ildə isə 
Şərqdə ilk dəfə olaraq Azərbaycanda bu 
cəza növünün tamamilə ləğv edilməsi 
ulu öndər Heydər Əliyevin ədalət, 
azadlıq, humanizm və insanpərvərlik 
kimi yüksək ideallara sadiqliyindən irəli 
gəlirdi. Bu, ümummilli liderin böyük qəlb 
və zəngin mənəviyyat sahibi olduğundan 
xəbər verirdi. 

Ulu öndərin inkişaf strategiya-
sına daim sadiq qalan Prezident İl-
ham Əliyev hakimiyyətdə olduğu 18 
il ərzində ölkəmiz davamlı tərəqqisi, 
sürətlə müasirləşməsi, demokratiya 
yolu ilə uğurla irəliləməsi, nəhayət, 
Vətən müharibəsində parlaq qələbə 
əldə etməsi ilə dünyada nüfuz və 
söz sahibinə çevrilib. Dövlətimizin 
başçısı tərəfindən məhkəmə-hüquq 
sisteminin təkmilləşdirilməsi və 
müasirləşdirilməsi istiqamətində aparılan 
islahatlar cəmiyyətin, eləcə də ictimai 
münasibətlərin inkişafında önəmli rol 
oynayıb. Bunun nəticəsində məhkəmə 
sistemi beynəlxalq standartlara uyğun 
təkmilləşdirilib, məhkəmə hakimiyyətinin 
müstəqilliyi möhkəmləndirilib, bu sahədə 
fəaliyyəti tənzimləyən qanunvericilik ba-
zası əsaslı şəkildə yenilənib, insanların 
məhkəmələrə müraciət etmək imkanları 
xeyli asanlaşıb, “Elektron məhkəmə” in-
formasiya sisteminin tətbiqi, o cümlədən 
məhkəmə prosesi zamanı audio-video 
yazılışların aparılması, bütün məhkəmə 
iclaslarının protokollaşdırılması, elektron 
sənəd dövriyyəsinin tam tətbiqi ilə bağlı 
bütün zəruri infrastruktur yaradılıb. 

Asim ZÜLBALAYEV, 
Bakı Apellyasiya Məhkəməsinin 

şöbə müdiri

Azərbaycanda məhkəmə-hüquq islahatlarının 
uğurla aparılması ulu öndərin adı ilə bağlıdır

Ulu öndər Heydər Əliyev 1993-cü ildə xalqın təkidli tələbi ilə 
hakimiyyətə qayıtmaqla Azərbaycanın müstəqilliyinin itirilməsi 
təhlükəsini aradan qaldırdı, dövlətçiliyin əbədiliyini, sarsılmazlığını 
reallaşdırdı. Ümummilli lider bu yolda bütün maneələrin öhdəsindən 
qətiyyətlə gəldi, ölkəmizin gələcək inkişafının möhkəm təməl 
prinsiplərini formalaşdırdı. O dövrdə - dövlət müstəqilliyinin bərpa 
edildiyi ilk illərdə respublikamızın üzləşdiyi dərin ictimai-siyasi böh-
randan, vətəndaş itaətsizliyindən və hakimiyyət uğrunda zorakılıqdan 
qaynaqlanan mübarizə və anarxiyaya son qoymaq o qədər də asan 
məsələ deyildi. Dahi şəxsiyyət isə buna müdrikliyi, uzaqgörənliyi və 
idarəetmə istedadı ilə nail oldu.


